
E SAILA:  INTERPELAZIOAK, MOZIOAK ETA
          ADIERAZPEN POLITIKOAK
11-26/MOC-00001. Erabakia, zeinaren bidez Nafarroaren konpromiso europazalea berretsi eta europar proiektua bakearen, eskubideen, berdintasunaren eta kohesioaren gune gisa aldezten baita, Espainia Europar Batasunean sartzearen 40. urteurrena dela-eta
Osoko Bilkurak onetsi du
Legebiltzarreko Erregelamenduko 125. artikuluan xedatua betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osoko Bilkurak 2026ko urtarrilaren 22an onetsitako erabakia, zeinaren bidez Nafarroaren konpromiso europazalea berretsi eta europar proiektua bakearen, eskubideen, berdintasunaren eta kohesioaren gune gisa aldezten baita, Espainia Europar Batasunean sartzearen 40. urteurrena dela-eta. Hona testua:

“Nafarroako Parlamentuak:

1. Nafarroaren konpromiso europazalea berretsi eta europar proiektua bakearen, eskubideen, berdintasunaren eta kohesioaren gune gisa aldezten du, Espainia Europar Batasunean sartzearen 40. urteurrena dela-eta.

2. Ezezkoa ematen dio Donald Trumpen agendarekiko eta Europaren segurtasuna arriskuan jartzen duen edozein estrategiarekiko jarraikeriari, eta dei egiten du Europaren autonomia estrategikoa eta segurtasun, energia, industria eta teknologiaren alorretako subiranotasuna indartu daitezen.

3. Europaren erantzun integral bat abiarazteko dei egiten du, zeina oinarrituta egonen baita justiziazko trantsizio berde eta energetikoan, gizarte-politiken indartzean, etxebizitzarako eskubidean eta giza eskubideak errespetatzen dituen migrazio-politika batean, eta ezezkoa ematen die araugintzaren atzerakadei eta Gobernuz Kanpoko Erakundeak jomugan ipintzeari edo pertsegituak izateari.

4. Europako autonomia estrategiko errealaren aldeko apustua berresten du, Europako politikendako gida izanen dena, ez bakarrik segurtasunaren eta defentsaren arloan, ezpada industria-, nekazaritza-, merkataritza- eta migrazio-politikan ere, giza eskubideen, teknologiaren, ingurumenaren eta energiaren arloko errespetuan oinarrituta, eta betiere herrien subiranotasuna errespetatuz eta defendatuz.

5. Demokrazia eta europazaletasuna defendatzen ditu autogobernuaren eta bizikidetzaren zutabe gisa, eta ezezkoa ematen die indar erreakzionario eta ultraeskuindarren normalizazioari eta haiek eskubideei, askatasunei, berdintasunari eta zuzenbide-estatuari dagokienez darabiltzaten politika atzerakoiei.

6. Nafarroako Gobernua premiatzen du bere politika publikoak eta ekintza instituzionala aipatu agendarekin bat etorrarazten jarrai dezan Espainiako Gobernuarekiko eta Europako erakundeekiko akordioak eta lankidetza sustatuz, halatan aurrerapausoak emate aldera Europaren subiranotasunean, gizarte-kohesioan, trantsizio ekologikoan eta etxebizitzaren eskuragarritasunean.

7. Erabaki hau Espainiako Gobernuari eta Europako erakunde eskudunei helarazten die, jasotako neurriak ezagut eta bultza ditzaten”.
Iruñean, 2026ko urtarrilaren 23an
Lehendakaria: Unai Hualde Iglesias

_1830924553.doc
�



�
















